
INASIS TNB ONLINE: Seramai 37 orang peserta dari Inapan Siswa (INAPAN) TNB menyertai aktiviti
lasak iaitu Eksplorasi Gua Tempurung anjuran Biro Integrasi dan Antarabangsa Jawatankuasa

Kepimpinan dan Pembangunan Siswa (JKPS) INASIS TNB yang diadakan di Gopeng, Perak baru-
baru ini.

Ketinggian Gua Tempurung yang didaki oleh peserta setinggi 120 meter, manakala panjang gua
tersebut dianggarkan 1.9 kilometer (km) dan terdapat sungai sejauh 1.6 kilometer (km) yang perlu
diharungi oleh peserta yang dikenali sebagai Sungai Gua Tempurung. Eksplorasi gua ini mengambil
masa lebih tiga jam.

Pengarah program, Siti Fatimah Mat Yaman berkata, program ini secara tidak langsung memberi
pengalaman dalam menghayati keindahan gua sekaligus mengajar erti kerjasama berpasukan dalam
kalangan mahasiswa.

“‘Menerokai Gua Tempurung memberikan satu pandangan positif mengenai perlindungan alam
semula jadi yang menjadi tanggungjawab semua pihak”, ujar Muhammad |kmal Saidi, peserta
Eksplorasi Gua Tempurung.

Menurut jurupandu gua, Eksplorasi Gua Tempurung merupakan satu aktiviti yang menyeronokkan di
samping dapat memberi pengalaman baru kepada mahasiswa mengenai keindahan yang tidak akan
dijumpai jika tidak diteroka.

